
UPUTE ZA POSJETIOCE

VRIJEME I TRAJANJE POSJETE
 svaki radni dan od 15,00 do 17,00 časova
 vikendom i praznikom od 13,00 do 17,00 časova.

Izuzetak, u odnosu na utvrđeno vrijeme posjete, odnosi se na slijedeće organizacione jedinice :
 Odjeljenje  za  intenzivnu  terapiju  Klinike  za  interne  bolesti -  svakim  radnim  danom,  vikendom  i

praznikom  od 16 do 17 sati i to preko balkona. Ukoliko vremenske prilike ne dozvoljavaju organizaciju
posjete na taj način, medicinsko osoblje Odjeljenja će organizovati režim kontrolisanog ulaska na Odjeljenje.

 Odjeljenje intenzivne terapije Klinike za anesteziologiju i reanimatologiju – Moguće ograničenje posjeta
radi provođenja medicinskih mjera u hitnim stanjima, njege bolesnika i sl. Posjetioci će biti obaviješteni o
razlozima i eventualnim mogućnostima za obavljenje odložne posjete. U hitnim stanjima,  nadležni  ljekar
može odobriti vanredni ulazak, što ovisi o stanju pacijenta i saradnji porodice.

 Klinika za neurologiju: radnim danom posjeta se odvija u utvrđeno vrijeme, a vikendom i praznikom od 13
do 15 sati.

 Odjeljenje za intenzivnu terapiju Klinike za dječije bolesti – Posjete su dopuštene samo roditeljima, u
vremenskom trajanju  5-10 minuta,  uz  poštivanje  kućnog reda  i  uputa  medicinskog osoblja.  Maloljetnim
osobama i osobama koje boluju od akutnih zaraznih bolesti posjeta nije dozvoljena.

Ukoliko postoji razlog za posjetu izvan utvrđenog vremena, istu morate dogovoriti sa sobnim/dežurnim ljekarom ili
odgovornom medicinskom sestrom-tehničarem na odjeljenju

Dozvoljeni boravak za vrijeme posjete je 30 minuta i u posjeti ne mogu biti više od dvije osobe u isto vrijeme.

OGRANIČENJA POSJETE
Djeci ispod 10 godina nije dozvoljena posjeta, osim ako je riječ o djeci pacijenta. Djeca do 14 godina moraju svo
vrijeme biti u pratnji punoljetne osobe.

Pacijent ima pravo da ograniči posjetu i molimo da ovo njegovo pravo poštujete.

Posjeta  može  biti  zabranjena  u  cijeloj  Bolnici  u  određenom periodu radi  sprečavanja  širenja  infekcija  ili  drugih
opravdanih razloga, o čemu će posjetioci biti blagovremeno obaviješteni putem medija i informacijom na web stranici
Ustanove. Posjeta može biti ograničena i na određenoj klinici/odjeljenju, što ste dužni poštovati.

Posjeta  Vam  može  biti  zabranjena  ili  ograničena  od  strane  sobnog/dežurnog  ljekara  ukoliko  je  pacijent  vidno
uznemiren ili ljekar iz drugih razloga procijeni da je to u najboljem interesu pacijenta. Za vrijeme hitnih i planiranih
intervencija, posjeta će Vam biti ograničena za vrijeme trajanja tih intervencija.

Ukoliko imate  temperaturu,  kašljete ili  imate  gripu ili  neku drugu infekciju,  molimo  da ne posjećujete pacijente.
Ukoliko se ovi znaci primjete od strane osoblja, bit ćete zamoljeni da se udaljite iz Bolnice.

PONAŠANJE U TOKU POSJETE
Prilikom posjete nije dozvoljeno:

 Sjedenje na krevetima
 Glasan govor koji ometa ostale pacijente i posjetioce
 Pušenje, konzumiranje hrane, alkohola i opojnih droga, posjeta pod dejstvom alkohola i opojnih droga
 Unošenje oružja ili opasnog oruđa
 Igranje bilo kakvih igara za novac
 Bacanje otpadaka kroz prozor
 Prljanje i uništavanje inventara i prostora.

Dozvoljeno je donošenje voća i bezalkoholnih napitaka (ukoliko nije na dijetalnom režimu). Za donošenje druge hrane
dužni ste se konsultovati sa sobnim/dežurnim ljekarom.

Zahvaljujemo na razumijevanju!


